
Тереф хвена

«ЦIийи дуьнья» кхьиниз эверна

ГАТФАРИН ВА ЗЕГЬМЕТДИН СУВАР МУБАРАКРАЙ!

Гуьзчивилик кутун тапшурмишна

Гатфарин суварар чи халкь-
диз иллаки хуш ва ис-
теклубур я. Абурун арада 

вич зегьметдин, майишатдин, 
яшайишдин, сиясатдин гьар жуь-
ре адетралди девлетлу 1-майди 
кьетIен чка кьазва. Тарихдин 
мана-метлебдин ам бинедилай 
буржуйринни капиталистрин 
аксина вири халкьарин проле-
тарар – зегьметчияр сад авунин, 
фялейри чпин зегьметдин ва 
яшайишдин къулай шартIар ва 
ихтиярар къазанмишунин югъ 
яз ХIХ асирда Европада арадал 
атана. 1986-йисуз США-дин Чи-
каго шегьердин фялеяр сифте яз 
8 сятдин зегьметдин югъ патал 
къарагъна. Чи уьлкведиз, СССР-
диз ам Октябрдин инкъилабди-
лай кьулухъ 1917-йисуз атана. 
Большевикри 1-майдиз халкь 
талукь тир плакатарни пайдахар 
гваз демонстрациядиз экъечIуниз 
мажбурна. Гилани и сувар дуьнья-
дин вирихалкьаринди яз инсанри 
США-да, Японияда, Индияда, 
Китайда, Францияда ва пара маса 
уьлквейра гьа сифтегьан мана-

метлебда къейдзава. 
Алай девирда Россияда  и сува-

рин сиясатдин, яни политикадин 
метлеб квахьнава. Жемятди ам 
гатфарин, зегьметдин ва ислягь-
вилин Югъ яз асул гьисабдай ар-
тухан ял ядай, хуьруьн майишат-
дин кIвалахардай,тIебиатдикай 
лезет хкуддай сувар хьиз шаддиз 
къейдзава. Гьа са вахтунда та-
рихдин суварин бязи адетарни 

хуьзва. ИкI, чIехи шегьерра па-
рабуру культурадин ва сиясатдин 
манадин серенжемрани  мярека-
тра, парадра иштиракзава. Чна 
лагьайтIа, и югъ хайи тIебиатдал 
экъечIна ял ягъун, гатфарин чуьл-
дин кIвалахар кьиле тухун патал 
ишлемишун теклифзава. Гатфа-
рин йикъа йис таъминарда кьван, 
къуй квез чандин сагъвал ва азад 
зегьметда агалкьунар хьурай!   

И мукьва Дагъустандин 
Кьил С.Меликова къейд авурвал, 
2021-йисуз чи республикада тури-

ствилин хиле агьалийриз авунвай 
къуллугърин кьадар 76 процентдин 
артух хьанва.

– Туризм региондин экономи-
кадин важиблу хилерикай садаз 
элкъвезва. Алатай йисан нетижай-
ри Дагъустанда туризмдихъ хъсан 
мумкинвилер авайди къалурна. 
2021-йисуз чи республикадиз 
1 миллиондилай гзаф туристар 
атана, – лагьана республикадин 
регьберди туризм вилик тухунин 
рекьяй совещаниедал. 

С.Меликова къейд авурвал, 

регионда туризм вилик тухун патал 
чна мугьманханайриз ва обще-
ственный тIуьнрин карханайриз, 
туриствилин объектрив къведай 
рекьериз, тамашардай майданриз, 
хатасузвилин ва санитариядин ме-
сэлайриз кьетIен фикир гун чарасуз 
я. Региондин регьберди гьакIни 
РД-дин муниципальный образова-
нийрин кьилериз чи республикада 
туристар патал къулай шартIар 
тешкилунин месэлаяр хсуси гуьз-
чивилик кутун тапшурмишна.  

ИСКУССТВО

Лайихлубур къейдна

Даш АЛИЕВ

26-апрелдиз Ахцегь райадми-
нистрациядин активдин нубатдин 
совещание райондин кьилин за-
меститель Гьажи-Омар Рамазанова 
кьиле тухвана.  Сифте гафунилай 
кьулухъ ада трибунадихъ налогар 
кIватунин гьакъиндай малумат 
авун патал муниципалитетдин 
экономикадин ва чилеринни эмен-
ни-малдин алакъайрин отделдин 
начальник Фатима Агъмедовадиз 
теклифна.  Ада къейд авурвал, 
2022-йисан гьеле тамам тушир 4 
вацран планар районда эмменидай 
102 % ва чилин налогдай 86% 
тамамарнава. Эхиримжи гьафтеда 
7000 манат пул транспортдин, 7000 
манат чилин ва 3000 манат эмен-
нидин налогрин буржар вахканва. 
Йисаралди ишлемиш тийизвай 
чилерин кьисметдин гьакъиндай 
тайин тир кIвалах Ахцегь, Луткун, 
Хуьруьг СП-рин администрацийра 
тухузва.

Райондин дишегьлийрин Со-
ветдин председатель Таира Му-
спаховади совещанидин иштирак-
чийриз республикада тешкилнавай 
«Дидедин савкьат» ватанпересви-
лин акцияда иштиракуниз эверна. 
Украинада Урусатдиз акси нацизм, 
милитаризм терг авунин мурад-
метлебдин дяведин серенжемда 
иштиракзавай чи аскерар руьгь-
ламишун патал, месела, Калукрин 
хуьруьн школадин коллективди 18 

агъзур манат пул ганва. Райондин 
образованидин, культурадин ва 
маса идарайрин коллективрини 
абурулай чешне къачуртIа хъсан 
я. Са пул ваъ, чи аскерриз ча-
рарни открыткаяр ва чуьлдин 
шартIара герек гьар жуьре шейэр 
ракъурайтIани жеда. 

«Сад тир Россия» политпартия-
дин чкадин отделенидин секретарь 
Гъалиб Агьмедова вичин малумат-
да къейд авурвал, 30-апрелдалди 
районди партийный взносар гунин 
гьакъиндай гьахъ-гьисаб авуна 
кIанзава.  Районда ЕР политпартия-
дин 1000 член ава, жергедин членар 
инжиклу ийидач, руководителри 
1000 манат взнос гана кIанда.

«ЦIийи дуьнья» газетдин кьи-
лин редактор Дашдемир Шерифа-
лиева райондин актив 2022-йисан 
2-пай патал башламишнавай СМИ-
дин подпискадин месэладикай 
хабардарна, сиясатдин ва культура-
дин метлеб авай адав къайгъударви-
лелди эгечIуниз, СМИ-дин милли 
изданияр вахтунда кхьиниз эверна. 

Райондин культурадин Управ-
ленидин начальникдин заместитель 
Сулейман Сулейманова залдавай-
бурун дикъет районда туризмдин 
бизнес тешкилун патал авай фикир-
рал, мумкинвилерал желбна.

Эхирдай совещанидин пред-
седатель Гьажи-Омар Рамазанова 
райондин активдин алатай совеща-
нидин тапшуругъар тамамарзавай 
гьал ахтармишна.  

Апрелдин эхирра райондин культурадин КIвале РФ-дин Прези-
дент В.В.Путинан, уьлкведин Гьукуматдин ва РФ-дин Яракьлу 
Къуватрин тереф хуьнин рекьяй Вирироссиядин ватанпересви-

лин акция кьиле фена. Серенжемда МКУ «УКСМПиТ»-дин начальник 
Къистер Гъаниевади, райвоенком Рафик Мегьамедова, райондин Обще-

ственный палатадин председатель Али Исмаилова, райондин дишегь-
лийрин Советдин председатель Таира Муспагьовади, лезги писателрин 
Союздин член, Ахцегьрин 1-нумрадин СОШ-дин муаллим Жамиля 
Гьажиевади иштиракна. Ватанпересвилин акция культурадин Управле-
нидин начальникдин заместитель Сулейман Сулейманова кьиле тухвана.

Алай йисан 23-апрел-
диз Махачкъала ше-
гьерда республикадин 

Г.Гьасанован тIварунихъ галай пи-
анистрин нубатдин конкурс кьиле 
фена. Серенжемда Ахцегьрин 
Р.Гьажиевадин тIварунихъ галай 
музшколадин (директор РД-дин 
культурадин лайихлу работник 
Абдулкерим Рагьимов) векилри 
активвилелди иштиракна. 

РД-дин культурадин лайихлу 
работник Селимат Велиевадин 
тербиячияр тир Мегьамед Агьме-
дова (7-кл., фортепиано), Муслим 
Шерифалиева (6-кл., фортепиано), 
Къизилгуьл Шуаевади (3-кл., фор-
тепиано), Лейла Сулеймановади 
(4-кл., фортепиано) гъалибвилин 
1-чкаяр кьуна. Пуд лагьай клас-
сдин ученица Наиля Мусаева 
(муаллим Эльмира Мегьамедова) 

2-чкадиз лайихлу хьана. Мегьамед 
Агьмедова конкурсдин лауреатдин 
тIвар къачуна. Вири конкурсантар 

РД-дин культурадин Министер-
стводин талукь тир Гьуьрметдин 
грамотайралди къейдна.  

Пак Рамазан вацран Сивин 
сувар (Ураза Байрам) чна квез 
рикIин сидкьидай мубаракзава. 
Къуй Аллагьди куь сивер, дуьа-
яр, ибадатар, садакьаяр-вири 
хъсан ниятарни крар кьабул-
рай! Чна квез чандин сагъвал, 
кIвалера гьуьрмет, берекат 
хьун тIалабзава.
                                              
 «Ахцегь район» МР-дин кьил 

О.М.АБДУЛКЕРИМОВ
                                 

 Райондин депутатрин 
Собранидин председатель 

А-К.Н.ПАЛЧАЕВ

Дуьньядин жандарм – къара империя
ЖУРНАЛИСТДИН КЪЕЙДЕР

Для взыскания причиненного 
имущественного вреда

Заводрин комплекс эцигзава

Н.А.ГЬАЖИЕВ,
зегьметдин ветеран,
журналист

(Эвел 15-16-нумрайра)

М.Горбачев властдивай къерехна 
вичин девир башламишай Ельцина 
Беловежский пущадин сегьне апо-
гей (кIук) яз гьисабзава. Амма адахъ 
гьабурни зайифарзавай гьерекатар 
жезва.

«Семья» (властда вичиз мукьва-
бур) кIватIна, Россиядин пещерный 
либералар – А.Собчак, Е.Гайдар, 
А.Чубайс, Г.Явлинский, Ю.Лужков 
чуьнуьхарна кьве йифиз девлетлу 
хьайи олигархар Березовский, Хо-
дорковский, Гусинский ва хейлин 
маса гьахьтинбур галаз США-дай 
меслятчияр, куьмекчияр, экспертар, 
бизнесменар, ЦРУ-дин агентарни 
кваз желбна уьлкве дербадагъна, 
тарашна. Абур анжах душмандилай 
алакьдай ва ийиз гьазур крар хьана. 
Ибур вири Россиядин мичIи девир-
дин тарихда гьатнавай делилар я. 
Ельцинан гъилералди хьанвай ва 
уьлкведин уьмуьрда тунвайбур са 
и гелер туш. Адан девирдихъ ада 
тунвай вичин уьмуьрдин нехишар-
ни ава.

Президентдин уьмуьр халкьдин 
вилеривай яргъа, адаз таквазвай 
шартIара физва. Амма риб чувалда 
чуьнуьх жедач лугьудайвал, вири 
сир яз амукьзавач. Бязи «пикант-
ный» (тажубарзавай) шикилар, 
дуьшуьшар къецел акъатзава, ма-
лум жезва, вучиз лагьайтIа абурухъ 
шагьидар, вилерал акур, япариз 
ван хьайибур гьамиша авайди я. 
Журналист, писатель ва драматург 
Владимир Губарева рикIел хкизва. 
«Правда» газетда кIвалахзавайла 
акъатзавай нубатдин нумрадин 
жавабдар дежурный яз нянихъ ам 
редакцияда амай. Нумра итижлуди 
хьун патал вуч авуртIа хъсан жедатIа 
лугьуз фикирдик кваз международ-
ный информлентериз килигайла ам 
кIвачел акьалтзава.

Италиядин вири газетра «сен-
сация» лугьуз гьарай-эвер ава. 
Международный хабарар рубри-
кайра кхьизвайвал, США-диз мугь-
манвиле фенвай Б.Ельцина чкадив 
агакьайла самолетдай эвичIна, садни 
саймиш тавуна фена, самолетдин 

чархар кьежирна. Галай делегация-
дин членар, къаршиламишзавайбур 
къах хьанва. Кагьул тиртIани, кьи-
лин редакторди идакай газетда малу-
марун ихтияр гузва. Амма Горбачева 
газетдин вири нумра къадагъада 
твазва. ЯтIани информация вири 
уьлквейрин прессада чкIанвай. Гьа 
Губарева хабар гайивал, самолетдин 
чархар кьежирун гьич, гуьгъуьнлай 
гьана авай вири вахтунда сергьят 
авачиз ада авур къелетар, амалар 
эдебсуз, абурсуз крариз элкъвенвай.

Президент Ельцинан личный ох-
ранадин руководитель хьайи генерал 
А.Коржаковаз акур крарни пара ава. 
Ара-бир бязи рикIел хкунар пресса-
диз малум жезва. Наина Иосифовна 
(Ельцинан паб) теспачавал кваз 
Коржакован патав атана хабар гуз-
ва: Ельцин туалетдиз фидайла ярх 
хьанва, къахрагъзавач… Тадиз фена 
ада чилел алайди къахрагъарзава, 
шалварни вири кьеженва. Духтурар, 
амай вири куьмекчияр кIватIна пре-
зидентдин аявал хъийизва. Духтурри 
Ельциназ кIевелай хъунар акъва-
зарун теклифзава. ТахьайтIа вун 
яргъалди амукьдач лугьузва. Эрекь 
къадагъа авурла, президент кьезил 
ичкидал элячIзава. Гила ада анжах 
шампанскияр хъвазва.

Коржаков вичин постунал ала. 
Экв ачух жезвай кьиляй адан патав 
вилерни яру хьана экъиснавай, 
руфун кIан гъилерал кьунвай, йиф-
ди Ельцинан гъиле гьатна гьа-
дахъ галаз шампанскияр хъванвай 
А.Лукашенко акъатзава: «Саша, куь 
туалет гьинава? Зун белорус я, завай 
икьван ички хъваз жезвайди туш!.. 
Са серенжем ая!» Рагьметлу сатирик 
ва юморист М.Жванецкийди гьа 
икI хьайила лагьанвайди я: «Самое 
большое счастье – это увидеть 
туалет и успеть до него добежать». 
А.Лукашенкодилай асант алатна.

Са шагьидвал мад рикIел 
хкин. Журналист В.Костиков хей-
лин вахтунда Ельцинан пресс-
секретариатдин кьиле хьана. Къей-
дин, ам Ельцинан еке терефдар тир, 
гилани я. Гьадавайни хуьз хьанач, 
са дуьшуьш гьадани рикIел хкизва: 
ГДР ва ФРГ сад хъхьайла, и уь-
лкведай Советрин Союздин армия 
ахкъуднавайтIани, эхиримжи десте 
кьушунар ва техника, маса эменни 
ана амаз гьабурни ахкъуддайвал хьа-

на. И вакъиадихъ галаз алакъалу яз 
президент Ельцин Берлиндиз физва. 
(Белки вичизни «почетный немец» 
лагьай тIвар гайитIа!). Ам обо-
ронадин министр Грачевахъ галаз 
йифди шампанскияр хъваз нумрада 
ацукьнава. Эквни жезва.

Юкъуз винидихъ къейднавай 
вакъиадиз талукь серенжемар хьун 
лазим я. Президентдихъ гьич гьал 
авач, похмелье башламишнава. 
Адани пьянвилин эсер ахлудун 
патал пиво хъвазва. Вахт атайла 
Ельцин нумрадай экъечIзава. Бер-
линдин ратушадин вилик военный 
оркестрди бравурный (шадвал квай) 
марш тамамарзава. КIвачер татабар 
жез Ельцин гостиницадай экъечIна, 
атана оркестрдин дирижердин 
гъилевай тIвал къакъудна (къачуна 
ваъ – къакъудна) кьуьлиз-кьуьлиз 
немсерин военный оркестр дири-
жировать ийиз эгечIна… «Позор», 
«Сенсация» – ибур Европадин 
прессада гегьенш хьайи хъуьтуьл 
баянар тир. Гьакъикъатдани, им 
Россия патални позор (беябурчивал) 
тир. Гьа ихьтин лидер Россиядин ру-
ководствода хьун хуш тир США-диз 
ва амай вири Западдизни. Ихьтин 
амалрилай алава Ельцин Западдин 
вири жуьредин крарихъ ва амалрихъ 
галаз гьамиша рази тир.

Европадин психоз

Европа дегиш хьанва, виликдай 
чаз чидай Европа амач. Булвал ина 
ава, гишила садни рекьизвач. Гьа 
булвилини тухвили и континент 
тергзава. Гьа амай вири Западди 
хьиз Европадани чкIанвай патоло-
гический психоздихъ сергьят амач, 
вири буьркьуьни хьанва, бишини 
– са затIни вичин рангуна аквазмач, 
я масада лагьай ихтилатни ван 
хъижезмач. Виринра чеб гьахълу, 
виридалай чеб акьуллу я. Россияни 
коллективныйдаказ (садвилел) душ-
ман яз малумарнава, мурадни чуь-
нуьхзавач – адаз кьецI гун, бамишун, 
алакьайтIа тергни авун. Хаталуди ам 
я хьи, гьа ихьтин идара техжезмай 
психоз Европада Дуьньядин кьвед 
лагьай дяведилай виликни авай. 
И паранойядин кьиле, башчивиле 
саксонский миллет ава.

(КьатI ама)

М.НАРИМАНОВ

Дагъустанда 2023-йисалди 
эцигунрин материалар 
гьасилунин рекьяй заво-

дрин комплекс пайда жеда. Адахъ 
1,7 миллиард манатдин проектдин 
къимет ава. РФ-дин Гьукуматдин 
Председателдин заместитель 
Александр Новака Дагъустандин 
Кьил Сергей Меликовахъ галаз 
Къарабудахкент районда эци-
гунрин материалрин заводрин 
комплекс эцигзавай майдан ахтар-
мишна. «Капитал Инвест-Пром» 
ООО-ди 2022-йисан эхирдалди 
Дагъустанда «Каспийск» тIвар 
алай индустриальный эцигунрин 
комплексдин эцигунар бегьема-
рун фикирдиз къачунва, хабар 

гана компаниядин соучредитель 
Мегьамедали Багандова. 

«Эцигунрин кIвалахар алай 
йисан эхирдалди бегьемарун 
фикирдиз къачунва. Мартдал-
ди тадаракар къайдадиз гъидай 
кIвалахар бегьемарна. Проектдиз 
ахъайнавай инвестицийрин уму-
ми кьадарди 1,7 миллиард манат 
тешкилда», – хабар гана Багандо-
ва вице-премьердиз. Проектдин 
сергьятра аваз яшайишдинни 
экономикадин рекьяй йигиндаказ 
вилик физвай «Каспийск» тIвар 
алай территорияда эцигунрин 
материалар гьасилунин рекьяй 
карханайрин комплекс хкажзава.

Багандова къейдна хьи, газо-
бетондин блокрин производство-

дин къуватлувили йиса 360 агъзур 
кубометр, кирпичрин заводди 140 
агъзур тонн, эцигунрин киреж ва 
кьурай эцигунрин къаришмаяр 
акъудунин рекьяй карханайри 
80 агъзур тонн тешкилда. «Вири 
хаммал чкадинди я. Чахъ хъенчин, 
къумадин ва киреждин карьерар 
ава. Абурун гьисабдай чи суьрсет-
дихъ авай къиметарни кутугайбур 
жеда. Нетижада 30-40 % пул кье-
нятиз жеда», – лагьана Багандова 
вице-премьердин талукь тир су-
алдиз жаваб гуналди. Проектдин 
сергьятра аваз  кIвалахдай 236 чка 
яратмишун фикирдиз къачунва. 
Производство бинеламиш хьун 
патал обществодихъ арендада 
къачунвай 15 гектардин чилин 
участок ава. Адан хсусиятда 
гьакIни мукьварив гвай 21,8 гек-
тардин майданар кьунвай участо-
карни ава.

Т.Г.МАГОМЕДОВ,
прокурор района,
младший советник юстиции

Проведенным дознанием 
МО МВД России «Ах-
тынский» установлено, 

что местный житель, работая на 
договорной основе в организации 
в период времени с 21.08.2009 г. по 
15.02.2010 г., а также с 02.07.2010 
г. по 28.09.2010 г. получил из ГКУ 
РД «Центр занятости населения в 
МО «Ахтынский район» пособие 
по безработице на общую сумму 
7  472,9 руб., а также ему была 
оказана финансовая помощь для 
открытия предпринимательской 
деятельности в размере 58  800 
рублей.

Постановлением дознавателя 
МО МВД России «Ахтынский» 
от 16.03.2022 года по указанно-
му факту в отношении местного 
жителя отказано в возбуждении 

уголовного дела по признакам 
преступлений, предусмотренных 
ч.1 ст.159 УК РФ на основании п.3 
ч.1 ст.24 УПК РФ в связи с истече-
нием сроков давности привлече-
ния к уголовной ответственности.

В целях возврата незаконно 
полученных местным жителем 
денежных средств прокуратурой 
района в суд направлено исковое 
заявление о взыскании с него при-
чиненного имущественного вреда 
в пользу ГКУ РД «Центр занято-
сти населения в МО «Ахтынский 
район»».

Малдаррин къайгъуяр
ЧИ КОРР.

Хипехъанвал Дагъустан-
дин агрокомплексдин кар 
алай терефрикай сад я. 

2022-йисан 12-апрелдиз райондин 
хуьруьн майишатдин управлени-
дин начальник А.Гьажиев УСХ-дин 
пешекаррихъ галаз санал райондин 
майишатри кьуьд акъудзавай Кочу-
бей поселокда рабочий мугьманви-
ле хьана. Кьилди къачуртIа, абур 
«Хизан», «Луткунский», «Южный» 
СПК-рин ятахра хьана. Къейдин, 
алатай йис Кочубейда малдарар 
патал къулайди хьана.

Вири саналди 2021-2022-йиса-
ра Ахцегь райондин вири жуьрей-
рин майишатра куьчери малдар-
вилин чилерал 28 520 далай артух 
хипери ва цIегьери, гьакIни ири 
карчин 5 агъзурдав агакьна малари 
кьуьд акъудзавай. И вахтунда хсуси 
сектордин гьайванрин нехирарни 
гьисаба кьуналди, векъи алафралди 
таъминвили игьтияж авайдан 70 % 
тешкилна. 2022-йисан 12-апрелдин 
делилралди гьар 100 диде хипекай 
100 процентдин дул къачунва. Алай 
вахтунда райондин малдарвилин 
майишатра хиперилай гатфарин 
сар тваз башламишнава. 

Кьилди къачуртIа, «Хизан» 
СПК-да хиперилай сар тваз им 
кьвед лагьай югъ я. И вахтунда 
куьлуь карчин 500, йикъа юкьван 
гьисабдалди 200-250 гьайвандилай 
сар твазва. И кIвалах райондин 

амай майишатрани кьилиз акъуд-
зава. Райондин майишатри вири 
саналди 85 560 тонндив агакьна 
сар къачун планламишнава. Куьлуь 
карчин гьайванрилай сар турдалай 
кьулухъ абуруз герек тир дарманар 
яда. Хипер купкадин ваннайрай 
экъечIун лазим я. И вахтунда абу-
руз кикIламриз ва маса паразитриз 
акси дарманар яда. Купка йиса 1-2 
сеферда кьиле тухузва. 

Алай вахтунда райондин май-
ишатар кIвачихъ галай гьайванар 
хъуьтIуьн къишлахрай гатун яй-
лахриз куьчарун патал гьазур жезва. 
И кIвалах 15-майдилай кьулухъ 

башламишда. Гьайванар транс-
портдал хутахзава. Гьайванар тухун 
патал махсус автомашинар ва чпихъ 
кIарасдин кьакьан къерехар ва я ра-
кьун решеткаяр галай пар чIугвадай 
автомобилар ишлемишзава. Ири 
карчин гьайванар тухузвайла кузов-
дин къенепата чара ийизвай брусар 
эцигзава. Машинра ири карчин 
гьайванар ва балкIанар кьилер ви-
лик жедайвал кутIуна, хипер кутIун 
тавуна тухузва. Ири гьайванри 
куьлуьбур эзмиш тавун патал абур 
жуьредиз, эркек-дишивилиз, яшдиз 
ва куьквилиз килигна хкязава. Гьай-
ванар ягъун ва авудун патал махсус 
гъвечIи майданар, винелай янавай 
къатар ишлемишзава. Хиперин 
нехирар хуьнин ва артмишунин 
мураддалди малдарри ийизвай хар-
жийрин тайин тир пай арадал хкун 
патал субсидияр къачузва.          

ХУЬРУЬН МАЙИШАТ

Ина аялриз сугъул туш
Райондин реабилитационный Центрдин хи-

зандихъ галаз кIвалахдин рекьяй пешекар 
А.Гьабибуллаевади реабилитационный Цен-

трдин къуллугърикай менфят къачузвайбур патал 
«Диде-бубайрихъ галаз кIвалах» темадай доклад 
авуна. Диде-бубайрихъ, аялдин хизандихъ галаз 
кIвалах и идарадин виридалайни важиблу тереф-
рикай сад я. Ам хизандин членрин арада сад-садан 
гъавурда акьадайвал къазанмишунихъ ва хизандин 
ивирар мягькемарунихъ рекье тунва. 

Винидихъ къейднавай хизандихъ галаз 
кIвалахдин рекьяй пешекар А.Гьабибуллаевади 
арт-терапия эбрудайни серенжем кьиле тухвана. 
Арт-терапия эбру гьам яратмишунар ва гьамни 
сагъарун я. Гьар юкъуз чи психикади чун элкъуьрна 
кьунвай средадихъ галаз алакъа хуьзва. Гьар йикъан 

дердияр гьялуни чун алем яратмишунин тегьерда 
кьатIуникай къвердавай чара ийизва. Эбру-тера-
пияди, дегиш жезвай алемди хьиз, цел назик эсер 
яратмишиз куьмекда.

43 агъзур гектар чара ийида

1.«Четин» аялрихъ 
галаз кIвалах тухун

ТЕРБИЯДИН МЕСЭЛАЙРАЙ

Ачух чилел салан майваяр 
битмишарун патал алай йи-
суз Дагъустанда саки 43 агъ-

зур гектардин майданар чара авун фи-
кирдиз къачунва. Имни, 2021-йисав 
гекъигайла, 2,5 агъзур гектардин гзаф 
я. Идан гьакъиндай РД-дин Минсель-
хозпроддин пресс-къуллугъди хабар 
гана. Республикадин хуьруьн майи-
шатдин ва суьрсетдин министрдин 
1-заместитель Ш.Шарипован гафа-
ралди, уьлкведи салан майвайрин 
культураяр битмишарун артухарунин 
везифа вилик эцигнава. 

«Чавай тайинарнавай везифа 
кьилиз акъудиз жеда. Идани са-
лан майваяр республикадин къеце-
патазни рекье твадай мумкинвал 
гуда», – инанмишарна аграрный 
ведомстводин министрдин 1-за-

местителди. ГьакIни Ш.Шарипова 
къейдна хьи, эхиримжи 5 йисан вах-
тунда Дагъустандин территориядал 
саки 14 агъзур гектардин майданра 
агротехникадин кIвалахар тамамарна. 
«Агротехникадин кIвалахар кьиле 
тухунин карда государстводи тереф 
хуьни чаз еке куьмек гана. ГьикI 
лагьайтIа, и кIвалахар тамамарун 
патал ийизвай харжийрин са пай уь-
лкведи чаз эвез яз хгузва», – суьгьбет-
на Ш.Шарипова. Адан фикирдалди, 
куьмекдин ихьтин жуьредин теклиф-
дихъ Дагъустандин аграрийрин арада 
еке игьтияж ава. ГьикI лагьайтIа, 
республикадин хейлин майишатриз 
хсуси такьатрин гьисабдай цаник 
квай майданар кул-кусдикай михьна 
абур лазим тир къайдадиз хкидай 
мумкинвал авачир.

Куьмекдин фонд кардик ква
РД-дин Кьил Сергей Меликован тапшуругъдалди апрелдин 

вацра тешкилнавай, РД-дин Минтрудсоцразвитиедин къвалав 
гвай «Вири саналди» тIвар алай исятда Украинада кьиле тухузвай 
женгинин махсус операцияда телеф хьайи аскеррин хизанриз куь-
мек гунин рекьяй Дагъустандин региондин яшайишдин фондуни 
вичин кIвалах давамарзава. Эхиримжи вахтуналди гьам госу-
дарстводин ва гьамни хсуси чешмейрай фондуниз вири саналди 
54 миллион манат кьван пул атанва. Ам Украинада телеф хьайи 
аскеррин хизанриз куьмек гун патал серфда.

Мергьяматлувилин и карда, гьелбетда, Ахцегь муниципали-
тетни кьулухъ акъвазнавач. СП-рин, идарайринни карханайрин 
коллективри чпелай алакьдай пайни кутазва. Алай вахтунда 
абуру куьмекдин «Вири санал» фондуниз 911 850 манат пул янва.

М.НАРИМАНОВ,
журналист-педагог,
РД-дин культурадин
лайихлу работник

Гьам чи ва гьамни къецепатан 
уьлквейрин психологри «че-
тин» аялрин кьадар артух 

хьун къейдзава. Ихьтинбурук гьам 
муаллимриз ва гьамни диде-бубай-
риз чпихъ галаз рахадай умуми чIал 
жагъуриз четин аялар ва жаванар 
акатзава. Абур патал чпиз тербиядин 
рекьяй гузвай камаллу насигьатар 
буш гафар жезва. Жаванвилин яш-
дихъ галаз алакъалу гьар жуьре се-
бебрикди чпизни регьят туширвиляй 
абур «четинбур» я. Ихьтин аялри 
психологиядин четинвилер гьисс-
зава. Артух хьанвай ажугълувили, 
мукьвал-мукьвал гуьгьуьлар дегиш 
хьуни, кичI акатуни, депрессияди – 
вири ибуру аял руьгьдай вегьизва, 
адаз сифтедай хьиз, вилик физ ма-
нийвалзава ва адан диде-бубайрик 
къалабулух кутазва. 

Аялрихъ кIелунрани четинвилер 
арадал къвезва. Абуруз умуми про-
граммадай кIелиз, умуми истемишу-
нар тамамариз четин я. Гьар жуьре 
себебрикди «четин» аял вичин тая-
туьшер хьтинди жезвач. Са аялар и 
яшда физический жигьетдай кьулухъ 
галамукьун, муькуьбур, акси яз, лап 
йигин еришралди чIехи хьун мумкин 
я. Са вуж ятIани кьадарсуз къизмиш, 
муькуьди лагьайтIа кисайди жеда. 
Садбур акьулдин жигьетдай кьулухъ 
галамукьда, муькуь аялар лагьайтIа, 
вундеркиндар, яни вири рекьерай 
чирвилер авайбур я. Гьар са «четин» 
аял вичин жуьреда четинди я. 

«Четинди» лагьай лишанар авай 
аял уьмуьрдин гьи девирда арадал 
къвезва? Къилихра ва жува-жув ту-
хуна дегишвилер гьа аялвилин яшда 
малум жеда, гьикI лагьайтIа, гьа и 
девир аялдин уьмуьрда акьалтIай 
важиблуди яз гьисабзава. Гьеле 
А.С.Макаренкоди лагьанай: «Аял-
дин личность 5 йис тамам жез-
вайла арадал къвезва. Идалай 
кьулухъ аялдиз тербия хгуз четин 
я». Четиндаказ тербия къачунин ли-
шанар аял адан таъсирдик акатайла, 
тайиндаказ лагьайтIа, гузвай тербия 
аялди кьатIуз эгечIайла пайда жезва. 
Жаванри чеб «четиндаказ» тухунин 
себебрин гьар жуьре ахтармишунри 
къалурзавайвал, гзаф дуьшуьшра 
и суалдиз жаваб тербиядихъ, лап 
гъвечIи яшда авайла аял гьатнавай 
шартIарихъ галаз алакъалу я. Эгер 
аял «четинди» хьанватIа, им акI ла-

гьай чIал я хьи, адаз гъвечIи чIавуз 
вич вилик фин патал лазим тир 
фикир ганач. 

Аялдиз тербия вич хайи йикъа-
лай гуз эгечIзава. Адан сифте муал-
лимар диде-бубайрикай, гуьгъуьнай 
аялрин бахчада воспитателрикай 
(тербия гузвай ксарикай), анжах 
ахпа школадин муаллимрикай жез-
ва. Гьайиф хьи, абурукай гьар сада 
ва вирида гзаф кьадар гъалатIриз 
рехъ гузва. Вичин вилик фина аял 
санал акъвазнавач, адан чирвилер 
артух жезва. Диде-бубадилай чешне 
къачуна аялди вуч авун ва вуч тавун 
лазим ятIа кьатIузва. ГъвечIи яшда 
авай аялдиз пис чешне къалурай 
диде-бубаяр ам чIехи хьайила тер-
бия гунин карда четин месэлайрал 
расалмиш жеда. 

Гзаф кьадар машгьур педагогрин 
ва психологрин илимдин кIвалахри, 
гьакIни алай аямдин ахтармишунри 
шагьидвалзавайвал, аялри чIуру крар 
авунин, къайдаяр чIурунин себеб 
абурун къилихра, жува-жув тухуна, 

кIелунра пис патахъ дегишвилер 
хьун я. Ихьтин нукьсанар иллаки 
школадилай виликан яшда авай 
аялрихъ малум жезва. Жува-жув 
тухуна дегишвилер аялди вич лич-
ность хьиз кьатIуз башламишайла, 
яшайишдин къайдаяр кьабулайла ва 
я инкар авурла пайда жезва. Аялриз 
чIехи жезвай асул девирда чирвилер 
ва тербия гузвай муаллимрини чпин 
пешекарвилин кIвалахда тIимил 
гъалатIар ахъайзавач. Идани аялди 
вичи-вич тухузвай тегьердиз, тай-
инарнавай къайдаяр чIуруниз пис 
таъсирзава. 

Вилик финин жаванвилин девир-
ди чIехивилин уьмуьрдал элячIун 
лишанламишзава. Ам кьиле фи-
нин кьетIенвилери жавандин вири 
уьмуьрдал гел тун мумкин я. И 
девирда аял, личностдал хьиз, вичел 
фикирлу жезва. Идани ам вичи-вич 
тербияламишунал гъизва. Гьа икI 
адан къилихар, ахлакьдин жигьет-
дай вилик фин, инанмишвал арадал 
къвез эгечIзава. Гзаф дуьшуьшра 
аялдин инанмишвал общественный 
фикирдихъ галаз дуьз кьазвач. Ингье 
гьавиляй жавандихъ общество-
да гьар жуьре месэлаярни арадал 
къвезва. Асул гьисабдай гзаф крар 
жавандилай вичелай, адан патав гвай 
инсанрилай, яшайишдин средадилай 
аслу я. Гьа са вахтунда аял вилик 
финиз хизанда тербия гуни, диде-
бубадихъ галаз авай рафтарвили 
екедаказ таъсирзава. Ина хизандин 
къенепатан рафтарвилери, жавандин 

диде-бубадин арада авай гьалари, 
адав вичив эгечIзавай тегьердини 
важиблу роль къугъвазва. 

«Четин» жаванрин категория 
гзаф гегьеншди ва жуьреба-жуь-
рединди я. Ада тербия четинда-
каз кьабулзавайвилин лишанар 
вахтунда винел акъуднавайвиле-
лай ва жавандиз кутугай куьмек 
гун теклифунилай гележегда адан 
психологиядин саламатвал аслу я. 
ЧIехи пай жаванрин "четинвилер" 
абуру чеб чIехибур хьиз къалуриз 
алахъунин, чIехибуру гьисаба кьун 
къазанмишиз кIан хьунин нетижа 
я. Жавандин хсуси пуд нукьсанди 
– эгоизмди, кагьулвили ва тапарар 
авуни ам четиндаказ тербия къачуз-
вайбурун жергеда твазва. ЧIехибуру 
чпи-чеб тухунин жуьредилай аялдин 
тербиядин дережа аслу я. 

Жаванар тербияламишуна че-
тинвилер садлагьана ва бейхабарда-
каз арадал къвезвач. Вири месэлаяр 
аял вахтарай къвезвайвиляй абур 
саламатдаказ арадай ахкъудунин 
карда диде-бубайри чпин аялдиз ий-
извай рафтарвал важиблу я. «Четин» 
аялар тербияламишунин карда санал 
кIвалахиз чалишмиш хьун кьилин 
шартI я. Герек ихьтин аялрихъ галаз 
ваъ, абурук квай виридалайни хъсан 
къилихар патал женг чIугван. Хизан-
дин патай кIанивал ва къайгъударвал 
къачун тавуникди, мукьвал-мукьвал 
хъел хьунар ва сад-садан гъавурда 
акьун тавунар арадал атуникди 
жаванар вирибурукай къерех жезва 
ва абуру чпин дердийрикай масад-
буруз лугьузвач. Ихьтин дуьшуьшра 
аялди патав гвай инсанрин патай 
вичин тереф хуьн жагъурзава. Ида 
алкоголдин ва тенбекдин суьрсет 
ишлемишунал, лап фадамаз гьаяй-
рин алакъаяр эгечIунал, наркотикар 
кьабулунал, «бедбахтвиляй» дустар, 
вич кIан жедай ва вичин гъавур-
да акьадай компания жагъурунал 
гъизва.     

«Четин» жаванар тербияламиш 
жезвай хизанар патал диде-бубайрин 
арада датIана къал-макъалар хьун 
хас лишан я. Хизанда къулайсуз 
алакъайри, диде-бубайрин пис чеш-
неди: инсанрив къайгъусузвилелди 
эгечIун, векъивал, тапарар авун, кьве 
чин алайвал, алкоголизм, хизанда 
авай чIехибуру тахсиркарвилер авун 
– вири ибуру жаванар четиндаказ 
тербияламиш хьунин къулайсуз 
среда (гьалар) яратмишзава. Ихь-
тин хизанра авай аялрин гьал гзаф 
заланди я. Инра аялдик гьамиша 
хкуьрзава, ам кваз кьазвач. Гзаф 
дуьшуьшра аялар зулумкарвилелди 
гатазва, абуруз къурхуяр гузва. Ихь-
тин шартIара авай жаванар кIваляй 
катун, абур векъи хьун, чпиз ва патав 
гвай инсанриз аялри зиянар гун 
дуьшуьшдин кар туш. Им жаванри 
чпи-чеб гьахъсузвилерикай хуьнин 
са жуьре я. 

Асул гьисабдай, ихьтин хизан-
ра агъуз тир культурадин дережа 
хьун, аялдихъ галаз рахадай уму-
ми чIал жагъуриз тахьун себеб яз 
диде-бубайривай абуруз дуьздаказ 
тербия гуз жезвач. «Четин» аялри 
диде-бубайрихъ, муаллимрихъ, 
таяр-туьшерихъ галаз ийизвай раф-
тарвилери къалурзавайвал, хизандин 
ва школадин тербиядин кимивилери, 
муаллимдин ва хизандин фикирар 
сад-садав кьун тавуни гьуьжетдин 
гьалар арадал гъизва. Имни жаван-
дин ахлакь чIур хьунин эвел я.

Килигзавай месэлайрай чна къве-
дай макъалада суьгьбет давамарда. 

№
п/п

Наименования учреждения, 
организации

Сумма

1 Райадминистрация 29350
2 Райсобрание депутатов 6500
3 МКУ «ГО ЧС и ЕДДС» 12500
4 МБУ «УСЕЗ» 15200
5 Финансовое управление 6800
6 Управление образования 13600
7 Редакция газеты «Новый мир» 4800
8 МКОУ «Луткунская СОШ» 34100
9 МКОУ «Какинская СОШ» 23000
10 МКОУ «Ново-Усурская СОШ» 27500
11 МКОУ «Гогазская  СОШ» 18500
12 МКОУ «Хкемская ООШ» 11000
13 МКОУ АНОШ №2350 при в/ч 7000
14 МБУ ДО «ДЮСШ им. А.Ганиева» 16000
15 МКОУ «Ялакская ООШ» 3500
16 МКУ «УСХ  Ахтынского района» 4300
17 МКУ ДОД  «Дом детского творчества» 7600
18 МКОУ «Зрыхская СОШ» 28100
19 МКОУ «Хрюгская СОШ» 17300
20 МКОУ «АСОШ №2» 28750
21 МКОУ «Курукальская СОШ» 17000
22 МКОУ «АСОШ №1» 30000
23 МКОУ «Смугульская СОШ» 19100
24 МКУ ДОД «Луткунская детская муз. школа» 6000
25 МКУ ДОД детский сад  «Юный космонавт» 26050
26 СП «сельсовет Хрюгский» 5000
27 СП «сельсовет Смугульский» 2000
28 СП «село Фий» 6700
29 Ветеринарное управление 24000
30 МКОУ «Фийская СОШ» 20650
31 СП «село Зрых» 4000
32 МКУ ДО «Детская школа искусств» 10500
33 МКУ ДОД «Детская музыкальная школа» 15000
34 СП «сельсовет Луткунский» 5500
35 СП «село Кака» 5000
36 СП «село Ялак» 3500
37 АНО «Информагенство» АТВ 2000
38 УСЗН 5300
39 МБУ ДО «Дюсш №2» 13100
40 МКУ ДО «Школа изобразительного искусства» 5400
41 МКОУ ДОД Хрюгский д/с «Соколенок» 13000
42 МКОУ «Ахтынская  ООШ 20100
43 МКУ ДО  Какинский детский сад «Орленок» 15000
44 Глава СП «село Хнов» 3400
45 Глава СП «село Ухул» 3000
46 МКУ «УКСМПиТ» 51750
47 Глава СП «село Гдым» 2000
48 МКУ ДОД  Ахтынский д/с «Солнышко» 21700
49 МКУ ДОД  Ахтынский детский сад «Рассвет» 8100
50 СП «село Калук» 2500
51 СП «село Ахты» 10000
52 МКОУ «Джабинская СОШ» 16500
53 ГБУ РД «КЦСОН» 52000
54 МКОУ «Хновская СОШ» 23000
55 МБУ «Станция юных натуралистов» 5000
56 ГБУ РД «Ахтынская ЦРБ» 110000
57 МБУ «УЖКХ» 11000
58 СП  «село Джаба» 2600

Ахцегьрин къеле туьхкIуьрдаЮбилей къейдна

Къутункъа – Интернет

ДИН ТАРИХДИН ИМАРАТАР ХУЬН

Дашдемир ШЕРИФАЛИЕВ

23-апрелдиз Дербентда,  Ис-
ламдин «Бабуль-Абваб» центрда, 
пак Рамазан вацран ва ина Абду-
ла эфендидин тIварунихъ галай 
Ислам диндин университетдин 
20 йисан юбилейдин шадлухдай 
чIехи ифтар кьиле тухвана. Дин-
дин гурлу мярекатда Дербент 
шегьердайни райондай ва Дагъ-
устандин кьиблепатан районрай 
кIватI хьанвай кьве агъзурав 
агакьна динэгьлийри ва патарай 
атанвай мугьманри иштиракна. 

Тебрикдин гаф рахуналди, 
мярекат Шейх Абдула эфенди-
дин тIварунихъ галай  Исламдин 
университетдин ректор Ариф 
эфенди Саидова ачухна ва кьиле 
тухвана. Рахун патал сифте гаф 
ада Кьиблепатан Дагъустандин 
мусурманрин диндин регьбер, 
Дербент шегьердин тарихдин 
Жуьмя мискIиндин имам, шейх 
Исамудин эфенди Саидоваз гана. 
Аллагьди хушдиз кьабулдай дин-
дин важиблу серенжемда ишти-
ракунай ада жемятдиз чухсагъул 
лагьана, пак Рамазан вацран 
лайихлувилер рикIел хкуналди 
ада и варз ва мукьув жезвай 
сивин сувар – Ураза байрам му-
баракна. Сив хуьнай, гишиндаз 
тIуьн гунай, чирвилер къачунай, 
таравигь кпIарай ва маса хъсан 
крарай Аллагьдин патай авай 
сувабрикай суьгьбетна. Дуьз 20 
йис вилик Исламдин «Абуль-
Абваб» центр тешкилуник кьил 
кутуна, ам арадал гъайи рагьметлу 
шейх Исамудин эфенди рикIел 
хкана. «Алай вахтунда Рамазан 
вацран мярекатар кьиле США 
аваз рагъакIидай патан уьлквейри 
Россиядиз гьакъикъи дяве, гьакI 
экономикадин ва информациядин 
дявеяр малумарнавай пара четин 
вахтунда кьиле физва. Чи бар-
каллу рухвайри Ватандин дяведа 
игитвилелди женг чIугвазва. Къуй 

абур гъалибвал къазанмишна 
сагъ-саламатдиз чпин хизанриз 
хтурай! Куьне кьазвай сивер, гуз-
вай садакьаяр, ийизвай ибадатар 
Аллагьди кьабулрай!», - алава 
хъувуна шейхди.  

Исламдин университетдин му-
аллимрини студентри пак Кьуръ-
андин аятар ва нашидар кIелна. 
Абурун арайра рахун патал гафар 
гуналди «Дербент район» МР-дин 
кьил Мавсум Рагьимов, Дербент 
райондин имам Адиль Каибов, 
Кьибле патан Дагъустандин рай-
онрин имамар, Махачкъала, Ха-

савюрт, Каспийск шегьеррай 
ва республикадин къеце патай 
атанвай мугьманар рахана.

КIватI хьанвайбурун дикъет 
са геренда еке экрандай къалурай 
документальный кинофилмдал 
желб хьана. Рагьметлу шейх, 
устаз Сиражутдин эфендидин 
регьбервилик кваз Исламдин 
«Бабуль-Абваб» центр ва гьадан 
сергьятраваз Шейх Абдула эфен-
дидин тIварунихъ галай универси-
тет арадал атунин ва вилик финин 
рекьикай суьгьбетзавай фильм 
жемятди хушдиз кьабулна. 

 Дагъустан Республикада Кав-
каздин ва Кеферпатан Кавказдин 
мусурманрин Управленидин ве-
кил Шагьабудин Гьажи Керимова 
диндин са жерге активистриз 
(алимриз, имамриз, агъсакъалриз) 
– Абасов Назимаз, Пирмегьаме-
дов Рамазаназ, Каибов Адилаз, 
Абдулгьашумов Абдулашимаз, 
Рагьимов Рагьимаз, Къазибегов 
Вагьабаз ва масабуруз Дербент-
дин Исламдин «Бабуль-Абваб» 
университетдин 20 йисан юби-
лейдин медалар гана. 

Диндин межлис жемятди Ис-
ламдин «Бабуль-Абваб» цен-
трдин гьаятда, берекатлу стол-
рихъ ацукьна, сив ахтIуналди ва 
мискIинда гъедрен, гуьгъуьнай 
таравигь кпIар авуналди давам 
хьана. Аллагьди кьабулрай!

Зайнаб ДАВУДОВА

Пешекарри-реставраторри 
Дагъустандин Ахцегь 
районда 19-асирдин урус 

къеле туьхкIуьр хъувунин проект 
гьазурун фикирдиз къачунва. Идан 
гьакъиндай ам гьазурунин вахтар 
тайинар тавуналди, республикадин 
культурадин ирс хуьнин рекьяй 
агентстводин пресс-къуллугъди 
хабар гана. Ахцегьрин къеле авай 
гьалди гьам Дагнаследиедик ва 
гьамни райондин общественност-
дик фадлай къалабулух кутазва. 

«Ахцегь районда 19-асирдин, 
вичихъ федеральный метлеб авай 
«Къеле» тIвар алай культурадин 
ирсинин объект авай гьал Дагъу-
стандин Кьил Сергей Меликован 
тапшуругъдихъ галаз алакъалу яз 
Дагнаследиедин къуллугъчийри 
ахтармишна. Малум хьайивал, 
къеледин территориядал алай 
клисадин къав ва цлар аватнава. 
Районда тешкилнавай «Ахцегьрин 
къеле» фондуни лап куьруь вахта-
ра вич ишлемишун патал памятник 

цIийи хъувунин рекьяй проектдин 
заказ гудайвал я», – лагьана пресс-
къуллугъда. Къейдзавайвал, чеб 
къеледик акатзавай дараматар ва 
имаратар эхиримжи йисарин вах-
тунда хейлин чкIанва. 

«Дагнаследиеди са шумуд 
сеферда агьалийрин тереф яшай-
ишдинни правовой жигьетдай 
хуьдай «Урусрин миграция» тIвар 
алай мергьяматлувилин фондунин 
адресдиз Россиядин законодатель-

стводихъ галаз кьадайвал куль-
турадин ирсинин объект хуьнин 
рекьяй серенжемар кьабулунин 
гереквилин гьакъиндай чарар 
ракъурнай. Амма абуру жаваб яз 
са серенжемни кьабулнач. Дагнас-
ледиедин адресдиз культурадин 
ирсинин объект хуьнин рекьяй 
кIвалахар кьиле тухун патал тап-
шуругъар ва ихтиярар гудай за-
просар агакьнач», – алава хъувуна 
агентстводин пресс-къуллугъди.    

«Рекъемрин барабарсузвал 
арадай акъудун» (УЦН) про-
граммадин сергьятра аваз РД-да 
авай Ростелекомдин филиалди 
40 районда чпе 250-500 агьали 
яшамиш жезвай 309 хуьр интер-
нетдик кутуна. Ахцегь райондин 
Къутункъарин хуьре Ростеле-
комдин компанияди теклифзавай 
Интернетдин алакъадин ва йи-
гинвилин ери ахтармишун патал 
Дагъустандин СМИ-рин векилар 
патал пресс-тур тешкилна. РикIел 

хкин, УЦН-дин программадай 
дагълух хуьрера инанмишвилелди 
100 метрдин радиусда 10 МБ-дин 
йигинвал аваз интернет пайзавай 
пулсуз wi-fi-дикай менфят къа-
чудай «точки доступа» эцигзава. 

ГьакIни хуьрерин виридалайни 
гзаф инсанар кIватI жезвай чкайра 
(ФАП-ар, клубар, кимер ва икI 
мад) чипяй дуьньядин гьи чка-
диз хьайитIани зенг ийиз жедай 
таксофонар эцигзава. Идалайни 
гъейри, таксофондиз зенгерни 
кьабулиз жеда.

Къутункъа «точка доступа» 
(ТД) кьакьанда эцигнава. Гьави-
ляй Интернет 100 метрдин ради-
усдилай яргъа авай кIвалерани ду-
румлуди я. Пресс-турдин вахтунда 

журналистар чебни алакъадин 
еридихъ инанмиш хьана. Абуру 
таксофондай Санкт-Петербургдиз 
ва Россиядин маса шегьерриз 
зенгна. Интернетни дурумлуди 
тир ва ада гьар жуьре сайтрай 

«подрывар» (ара-атIунар авачиз) 
ва «лагар» галачиз видео контент-
диз килигдай мумкинвал гузвай. 
Хуьруьн агьали Адам Ризаханова 
Компаниядин векилривай кIвализ 
Интернет тухунин мумкинвилин 
гьакъиндай итиж авуна. Ростеле-
комдин пешекарри жегьил кас а 
кардихъ инанмишарна хьи, тайин 
тир дуьшуьшда тежедай са карни 
авач.

Дагъустандин филиалдин 
пресс-къуллугъда Ростелеком-
ди къейдна хьи, 2020-йисалай 
Къутункъарин хуьруьн агьалий-
ри Интернет лап активвилелди 
ишлемишзава ва алай вахтунда 
абуру малуматрин саки 5 агъзур 
терабайтдикай менфят къачунва. 
Вири саналди 2019-йисалай Дагъ-
устанда ТД-дай ишлемишзавайбу-
ру интернет-трафикдай саки 400 
терабайтдикай менфят къачуна. 
Ростелекомдин векилри къейдза-
вайвал, УЦН-дин  программади 
хуьрерин агьалийриз шегьеррин 
агьалийрив гекъигайла малуматар 
агакьунин месэлайра кьулухъ га-
ламукь тийидай мумкинвал гузва. 

«Ида мад сеферда къалурзава 
хьи, УЦН-дин программа герекди 
ва игьтияж авайди я. Хуьрерин 
агьалияр шегьерэгьлийрилай ма-
луматрикай менфят къачуз хьунин 
месэлада кьулухъ галамукьзавач. 
Госкъуллугъар, МФЦ, Сбербанк, 
агьалийрин перепись, сечкияр, 
машгъулардай ва чирвилер хкаж-
дай программаяр, спорт, кино-
сериалар, интернет-туьквенар – 
вири ибурукай гила менфят къачуз 
жеда», – къейдна Ростелекомдин 
Дагъустандин филиалдин пресс-
секретарь Лейла Султановади.      

2005-йисуз Ахцегьрин 2-нумрадин юкьван умуми обра-
зованидин школа куьтягьайвилин гьакъиндай Динара Рагь-
мановна АБДУРИЗАЕВАДИЗ ганвай 23 Б 3689773-нум-
р а д и н  ат т е с т ат  к ва х ь н а ва .  А д а л  А М А Л  А Л А М АЧ .

Райондин «ЦIийи дуьнья» газетдин редакциядин къуллугъ-
чийри Мегьамедвели ва Агьмед Гьажиевриз пара кIани халу 

АЛИХАН

вахтсуздаказ кечмиш хьунихъ галаз алакъалу яз, дериндай ха-
жалат чIугуналди, башсагълугъвал гузва. Рагьмет хьурай вичиз!

Внимание!
В.АЛИЕВ,
врио начальника МО
МВД России «Ахтынский»

В районе функционирует об-
щероссийский детский телефон 
доверия (8-800-2000-122). По 
нему анонимно можно получить 
консультативно-психологиче-
скую помощь детям, оказавшимся 
в сложной жизненной ситуации. 


